
Izjava OHR-a na konferenciji
za  medije  međunarodnih
organizacija
Ambasadori zemalja članica Upravnog odbora se sastaju danas u
Sarajevu

Ambasadori  zemalja  članica  Upravnog  odbora  Vijeća  za
implementaciju  mira  će  se  sastati  danas.

Oni  će  razgovarati  o  nedavnoj  kritici  koju  je  uputila
politička  stranka  u  vezi  sa  procesom  ponovnog  imenovanja
sudija i o tome kako to može uticati na budućnost BiH i
planove za integrisanje u EU. Oni će također razgovarati o
prioritetima za 2004.

Konferencija za medije visokog predstavnika u srijedu

Visoki  predstavnik,  Paddy  Ashdown,  će  održati  vanrednu
konferenciju za medije sutra u Sarajevu. Visoki predstavnik je
zabrinut da bi dobar dio napretka koji je BiH ostvarila na
putu ka daljim integracijama u euro-atlantske strukture u toku
posljednje godine mogao biti izgubljen ako oslabi fokus na
reforme u BiH. Visoki predstavnik će naglasiti činjenicu da
BiH ima manje od šest mjeseci da provede ambiciozni program
reformi da bi imala ikakvu nadu da pregovara sa EU o Sporazumu
o stabilnosti i pridruživanju ili da postane član Partnerstva
za mir. On će također istaći da neće sjediti skrštenih ruku
dok BiH nazaduje.

Visoki predstavnik će govoriti o reformama koje se odnose na
vladavinu prava i sigurnost, a koje BiH mora poduzeti da bi
zaštitila svoje građane, te da bi postupila u skladu sa svojim
ovlastima u borbi protiv globalnog terorizma i da bi pokazala
da je ozbiljna kad je u pitanju hapšenje onih koji su optuženi

za  ratne  zločine.  To  znači  uspostavljanje  jedinstvene  i
profesionalne obavještajne agencije, i operativnih institucija
za  provođenje  zakona  na  državnom  nivou,  te  uspostavljanje
jednog nezavisnog Visokog sudskog i tužilačkog vijeća. Ovo
nije luksuz koji BiH može steći olako – to su preduslovi za
sigurnost  ove  zemlje  i  oni  ne  mogu  biti  ugroženi  zbog
uskostranačkih interesa ili administrativne nekompetentnosti.

U vezi sa Gradskom upravom Mostara, Vijeće za implementaciju
mira,  Evropska  unija  i,  najvažnije,  građani  Mostara  žele
jedinstvenu upravu za garantovanim učešćem u vlasti. Visoki
predstavnik je pregledao izvještaj koji je predložila Komisija
za Mostar kojom predsjedava Norbert Winterstein. Sve strane su
se  složile  na  početku  procesa  da  je  sadašnja  situacija
neizdrživa, i da visoki predstavnik smatra da Wintersteinov
izvještaj daje najbolju nadu za pronalaženje izlaza iz pat
pozicije  koja  je  onemogućila  sve  prethodne  napore  da  se
građanima Mostara obezbjedi pravedna, efikasna i jedinstvena
uprava. Visoki predstavnik je jasno stavio na znanje da će
podržati  principe  kojim  se  ukidaju  paralelne  strukture  i
spriječava dominacija jednog konstitutivnog naroda nad drugim.

Objavit  ćemo  obavještenje  za  javnost  sa  detaljima  sa
konferencije  za  štampu  kasnije  u  toku  dana.

Rudnik uglja Banovići

Kao  što  mnogi  od  vas  znaju,  Vlada  Federacije  je  nedavno
donijela odluku kojom su smjenjena tri člana Upravnog odbora
rudnika  uglja  Banovići  u  blizini  Tuzle.  Ured  ombdusmena
Federacije BiH je u julu prošle godine spriječio pokušaj Vlade
Federacije da smjeni svih pet članova Upravnog odbora. U Ured
ombdusmena je podnijeta žalba protiv posljednje odluke Vlade
po  osnovu  da  članovi  Upravnog  odbora  nisu  bili  pismeno
obavješteni o smjenivanju (zakonski uslov) i da nema dokaza o
sukobu interesa koji je Vlada navela kao razlog za njihovo
smjenjivanje.



OHR poziva Vladu Federacije da sačeka odluku Ureda ombdusmena
prije nego što nastave sa ovim smjenama.

Dokumentovani  dokazi  o  nepravilnostima  u  upravljanju  bi
trebali biti predočeni kao argument za smjene. U međuvremenu,
mora se dozvoliti Uredu ombdusmena da ispita činjenice.

Svaki pokušaj da se osigura kontrola nad ovim preduzećem da bi
se ostvarila političko stranačka prednost ili protivpropisna
trgovačka dobit mora biti spriječen. Pretpostavljamo da se
Vlada Federacije slaže sa nama po ovom pitanju.

Prvi zamjenik visokog predstavnika u Gradačcu

Prvi zamjenik visokog predstavnika, Donald Hays će posjetiti
Gradačac u utorak, 6. januara 2004 godine. Ambasador Hays će
razgovarati  sa  općinskim  službenicima,  te  radnicima  i
menadžerima lokalnih preduzeća. Cilj ove posjete je da se
istraže  i  utvrde  načine  na  koje  općine  mogu  značajno
poboljšati  usluge  koje  pružaju  građanima  i  ispitaju
inicijative  putem  kojih  lokalne  vlasti  mogu  promovirati
ekonomske mogućnosti kako bi pomogli da se otvore nova radna
mjesta u njihovim zajednicama.

Ambasador Hays će se pridružiti načelniku Gradačca, Ferhatu
Mustafiću, i premijeru Tuzlanskog kantona Bajazitu Jašareviću.
Oni  će  posjetiti  nedavno  obnovljenu  kulu  Husein  kapetana
Gradaščevića u centru Gradačca, a onda se odazvati i na poziv
tri  lokalna  preduzeća  prije  nego  što  posjete  Poslovni
inkubator Gradačac, objekat koji je sponzorirala općina, a
koji sada koristi oko 20 preduzeća.

Čestitke

Visoki predstavnik bi želio uputiti najbolje želje svima onima
koji slave Božić.


